
SMAHALLA INSTITUTINI 

IJTIMOIY-IQTISODIY 
RIVOJLANTIRISHNING 

INSTITUSIONAL TAHLILI

Bahriddinov Viqorjon Akbar oʻgʻli
TDIU, Makroiqtisodiy siyosat va prognozlashtirish kafedrasi dosenti, 

PhD;
TDIU, Institusional va iqtisodiy tadqiqotlar markazi katta ilmiy xodimi.

Annotatsiya: Ushbu maqolada oʻzini oʻzi boshqarish institutlari faoliyatini reglametlovchi me'yoriy-huquqiy asoslar 
tahlil qilingan. Ushbu boradagi normativlardagi mavjud nomuvofiqliklar tadqiq etilgan va ularni tartibga solish, oʻzaro 
muvofiqlashtirish hamda mahalla instituti faoliyatini institusional jihatdan rivojlantirish yuzasidan ilmiy asoslangan taklif va 
tavsiyalar ishlab chiqilgan.

Kalit so‘zlar: Institusional boʻshliq, institusional nomuvofiqlik, mahalla instituti, oʻzini-oʻzi boshqarish, normativ, institu-
sional tahlil.
Abstract: This article analyzes the regulatory frameworks that regulate the activities of self-governing institutions. The 
existing inconsistencies in the regulations in this regard have been researched and scientifically based suggestions and 
recommendations have been developed regarding their regulation, mutual coordination and institutional development of 
the activities of the “mahalla” institute.

Key words: Institutional gap, institutional mismatch, mahalla institution, self- governing, normative, institutional analysis.
Аннотация: В данной статье анализируется нормативно-правовая база, регулирующая деятельность органов 
самоуправления. Исследованы имеющиеся несоответствия в нормативных актах в этом отношении и 
разработаны научно обоснованные предложения и рекомендации по их регулированию, взаимной координации и 
институциональному развитию деятельности института соседства. 

Ключевые слова: Институциональный разрыв, институциональное несоответствие, Институт махалли, 
самоуправление, нормативы, институциональный анализ.

K I R I S H
Mahalla instituti xalq va hukumat orasidagi koʻprik vazifasini oʻtuvchi  vatandoshlik jamiyatning eng muhim 

instituti hisoblanadi. Aholining muhtoj qatlamini aniqlash, ularni ijtimoiy himoya qilish va kambagʻallikning quyi 
chegarasidan chiqarish hamda ularga manzilli yordam koʻrsatish, shu bilan birga, jamoatchilik nazoratini shakl-
lantirishda mahalla institutining roli ulkandir. Shuning uchun ham ushbu institut faoliyatini rivojlantirish ijtimoiy, 
siyosiy va iqtisodiy jihatdan muhim ahamiyatga ega. Xususan, ijtimoiy jihatdan, jamiyat hayotidagi muammolarni 
aniqlash va ularni izchillik bilan bartaraf etish imkoniyatini osonlashtiradi, iqtisodiy jihatdan aholi turmush faro-
vonligini oshirish va kambagʻallikni qisqartirish borasidagi chora-tadbirlarning samaradorligini oshirishda koʻ-
maklashadi. Siyosiy jihatdan esa barqarorlikni ta’minlovchi institut sifatida namoyon boʻladi.

Shunga asosan, Oʻzbekistonda ham fuqarolarning oʻz-oʻzini boshqarish institutlarini ijtimoiy-iqtisodiy rivoj-
lantirish borasida koʻplab normativlar qabul qilingan. Ushbu normativlar xalq va hukumat orasidagi munosa-
batlarni institusional jihatdan yangi bosqichga olib chiqmoqda, deyish mumkin. Biroq, rasmiy normalarning har 
doim ham mavjud ijtimoiy-iqtisodiy va siyosiy vaziyatning barcha elementlarini toʻlaqonli qamrab ola olmaydi va 
institusional boʻshliq mavjud boʻladi. H. T. Rahman  va boshq. (2017) ham institutlarning rivojlanishi koʻpincha 
evolyusion xususiyatga ega ekanligi bois rasmiy normalarni yangilashga hamisha ehtiyoj mavjud ekanligini 
tasdiqlaydi [1]. Shunga asosan mahalla instituti va uning faoliyatini reglamentlovchi mavjud me’yoriy-huquqiy 
asoslarni tahlil qilish va mavjud institusional muammolarni bartaraf etish hamda mahalla institutlari faoliyatidagi 
mavjud qonunchilikni takomillashtirish yuzasidan taklif va tavsiyalar ishlab chiqish mazkur maqolaning maqsadi 
hisoblanadi.

M A V Z U G A  O I D  A D A B I Y O T L A R  T A H L I L I
 Mahalla instituti va uning jamiyat hayotidagi ahamiyati, uni rivojlantirish kabi masalalar yuzasidan koʻplab 

mahalliy iqtisodchilar, filosoflar, sosiolog va siyosatshunoslar hamda institusional iqtisodchilar tomonidan 
koʻplab tadqiqotlar olib borilgan. Jumladan, B. Gafurov (2022) yirik tadbirkorlik sub’ektlarini mahallalarga birik-
tirish orqali aholi daromadlari hamda hudud iqtisodiyotini rivojlantirish masalalariga e’tibor qaratgan. Muallifning 
xulosasiga koʻra hududlarni ijtimoiy-iqtisodiy rivojlantirish uchun mahallalarda aholi tadbirkorligini rivojlantirish 
zarur. Buning uchun eng maqbul usullaridan biri esa “etakchi tadbirkorlar” ning imkoniyatidan foydalanish hi -
soblanadi [2]. M. Inagamova (2022) tomonidan esa mahalla instituti faoliyatini rivojlantirish borasida qabul 
qilingan normativlar ijrosining natijaviy koʻrsatkichlari tahlil qilingan. Muallifning xulosasiga koʻra, mahalladagi 
ijtimoiy-iqtisodiy muammolarni tizimli ravishda hal etish uchun mahallalarning moliyaviy imkoniyatlarini kengay-
tirish va mahallalarda aholining tadbirkorlik ixtisoslashuvidan kelib chiqib, ularni davlat tomonidan qoʻllab-quv-
vatlash zarur[3]. A. Teshaboev (2022) ham mahalla institutining jamiyat hayotidagi oʻrni, uni faoliyatini tashkil 
etishning huquqiy asoslarini tahlil qilgan. Shuningdek, maqolada asosan mahalla raisini saylashning formal 
prosedurasiga e’tibor qaratilgan. Muallifning xulosasiga koʻra mahalla institutining rivojlanishi tarixiy xususi-
yatga ega hamda mahalladagi barcha ijtimoiy-iqtisodiy muammolarni hal etishda zaruriy institut hisoblanadi 
[4]. V. Alimasov (2023) mahalla institutini mavjud qonunchiliklarga koʻra institusional muammolariga e’tibor 
qaratgan boʻlib, muallifga koʻra Oʻzbekistonda mahalla instituti hududiy muammolarni hal etishga qodir boʻlgan 
institutga aylantirilmagan, hududdagi real muammolarga ta’sir eta olmaydi va yuqori boshqaruv instansiyalariga 
qaram boʻlgan institut hisoblanadi [5]. S.O. Rasulov (2023) esa fuqarolarning oʻz-oʻzini boshqarish organlarining 
ijtimoiy-iqtisodiy rivojlanishdagi boshqaruvning samaradorligini baholash masalalariga e’tibor qaratgan. Muallif 
asosan ushbu tizimning samaradorligini baholashda uchta uslubiyatni taklif etgan. Birinchisi statistik tahlil usuli 
boʻlib, unda ijtimoiy-iqtisodiy rivojlanishning miqdor va sifat koʻrsatkichlarini tahlil qilish nazarda tutilgan. Ikkinchi 
usul ekspert baholash usuli boʻlib, unga koʻra ekspertlar tomonidan mahalliy oʻzini-oʻzi boshqaruv organlari faoli-
yatining samaradorligi mezonlarini orqali baholashni oʻz ichiga oladi. Uchinchi usul esa jamoatchilik baholash 
usuli boʻlib, u turli ijtimoiy soʻrovnomalar orqali  jamoatchilik fikrini oʻrganish va tahlil qilishni oʻz ichiga oladi [6].  
B. Berkinov (2024) esa mahalla hududida kambagʻallikni qisqartirish masalalariga e’tibor qaratgan boʻlib, tad-
qiqotda “yashash minimumi”, “iste’mol savatchasi” kabi mezonlar kambagʻallikni ifodalovchi asosiy indikatorlari 
sifatida foydalanilgan. Muallifga koʻra mahalla hududida kambagʻallikni qisqartirishning eng zarur shartlardan 
biri sifatida kichik, oʻrta va yirik hududlar atrofida agrosanoat klasterlari guruhlarini tashkil etish va ishsizlar 
hamda aholining ehtiyojmand qatlamini unga jalb etish zarur [7]. 

Shu bilan birga, mahalla faoliyatiga oid B. Berkinov (2024) ning yana bir tadqiqoti mahalla hududida aholini 
oziq-ovqat mahsulotlariga boʻlgan iste’mol talabi tahlili va prognoziga qaratilgan boʻlib, muallifning xulosasiga 
koʻra soʻnggi yillarda aholining oziq-ovqat mahsulotlariga boʻlgan talabi oʻsgan. Shuningdek, 2023-yilda oʻr-
tacha bitta uy xoʻjaligiga toʻgʻri keladigan qishloq xoʻjaligi maxsulotlari hajmi prognozi minimum iste’mol va tabiiy 
rasional me’yorlarga mos keladi [8]. F.Abdullaxojaevich (2024) esa mahalla byudjeti daromadlari manbaini 
kengaytirish orqali mahalla faoyiyati samaradorligini oshirish masalalarini oʻrgangan. 

Mualifga koʻra, mahalla byudjeti daromadlari oshishi va mahallalarning iqtisodiy rivojlanishi mahallalarga 
biriktirilgan soliq inspektori faoliyatiga bogʻliq [9].

Oʻrganilgan tadqiqotlardan koʻrish mumkinki, mahalla institut faoliyatidagi koʻplab huquqiy-institusional 
masalalar xususan, mahalla raisining saylanishi va mahalla institutining ijro oʻrgani sifatidagi cheklangan imkoni-
yatlari hamda mahalliy oʻz-oʻzini boshqarish organlarining samaradorligi borasida tahlillar amalga oshirilgan1. 
Shuningdek, mahalladagi kambagʻallik darajasi mezonlari, mahalla hududida aholining oziq-ovqat mahsulot-
lariga talabi va imkoniyatlari hamda mahalla byudjeti daromadlarini kengaytirish masalalari tadqiq etilgan2. 
Biroq, mahalla faoliyati borasidagi normativlardagi kamchiliklar, ulardagi oʻzaro nomuvofiqliklar va boʻshliqlar 
oʻrganilmagan. Shunga koʻra, ushbu maqolada mavjud kamchiliklar ilmiy jihatdan toʻldirish maqsad qilinadi.

T A D Q I Q O T  M E T O D O L O G I YA S I
Tadqiqot metodologiyasi gipotezaning  nazariy va amaliy ahamiyatidan kelib chiqqan holda tizimli yon-

dashuv, sabab-oqibat, qiyosiy tahlil, taqqoslash kabi usullardan foydalanilgan. Tadqiqotda tahlil etilgan me’yoriy-
huquqiy hujjatlar Oʻzbekiston Respublikasi Qonunchilik ma’lumotlari milliy bazasining rasmiy saytiga tayanadi.

T A H L I L  V A  N A T I J A L A R
Tahlilni dastlab 2013-2023 yillar oraligʻida mahalla instituti faoliyatini ta’minlovchi mavjud normativlarni 

roʻyxatidan boshlash maqsadga muvofiqdir (1-jadval).

1  (қаранг: М.Инагамова 2022; А.Тешабоев 2022; С.О.Расулов 2023; В.Алимасов 2023).
2  (қаранг: Б.Беркинов 2024; Ф.Абдуллахожаевич 2024).

S1-jadval. Mahalla institutlari faoliyatini reglamentlovchi me’yotiy-huquqiy hujjatlar

№ Normativ nomi Normativ qabul 
qilingan sana

1. Oʻzbekiston Respublikasi Konstitusiyasi 2023-yil, 1-may 
(yangi tahrir)

2.
Oʻzbekiston Respublikasining “Fuqarolarning oʻzini oʻzi boshqarish organlari 
toʻgʻrisida”gi Oʻzbekiston Respublikasi qonuniga oʻzgartish va qoʻshimchalar kiritish 
haqida OʻRQ-350-son Qonuni.

2013 yil, 22-aprel

3. Oʻzbekiston Respublikasining “Fuqarolar yigʻini raisi saylovi toʻgʻrisida” gi OʻRQ-
499-son Qonuni. 2018-yil, 15-oktabr

4.
Oʻzbekiston Respublikasi Prezidentining «Mahalla institutining jamiyat hayotidagi 
rolini mustahkamlash va moliyaviy imkoniyatini yanada kengaytirish chora-tadbirlari 
toʻgʻrisida» gi  PQ-353-sonli qarori.

2022-yil, 16-avgust

5.
Oʻzbekiston Respublikasi Prezidentining «Mahallalarda sanoat, hunarmandchilik, 
kasanachilik va chorvachilik mikromarkazlarini tashkil etish chora-tadbirlari 
toʻgʻrisida»gi PQ-331-sonli qarori.

2022-yil, 25-iyul

6.
Oʻzbekiston Respublikasi Prezidentining “Mahalla institutining jamiyatdagi rolini 
tubdan oshirish va uning aholi muammolarini hal etishda birinchi boʻgʻin sifatida 
ishlashini ta’minlashga qaratilgan chora-tadbirlar toʻgʻrisida” gi PF-209-son Farmoni.

2023-yil, 25-dekabr

7.

Oʻzbekiston Respublikasi Prezidentining “Jamiyatda ijtimoiy-ma’naviy muhitni 
sogʻlomlashtirish, mahalla institutini yanada qoʻllab-quvvatlash hamda oila va xotin-
qizlar bilan ishlash tizimini yangi darajaga olib chiqish chora-tadbirlari toʻgʻrisida”gi 
PF-5938 sonli Farmoni.

2020-yil, 19-fevral

8. Oʻzbekiston Respublikasi vazirlar mahkamasining qarori “Mahalla institutining yanada 
samarali faoliyat yuritishini ta’minlash chora-tadbirlari toʻgʻrisida” gi 117-son qarori. 2018-yil, 15-fevral

9.

Oʻzbekiston Respublikasi Vazirlar mahkamasining 
“Oʻzbekiston Respublikasi Mahalla va oilani qoʻllab-
quvvatlash  vazirligi huzuridagi “Mahalla va oila” ilmiy-
tadqiqot instituti faoliyatini tashkil etish toʻgʻrisida”gi 367-son qarori.

2020-yil, 10-iyun

Manba: Lex.uz qonunchilik ma’lumotlari milliy bazasi sayti ma’lumotlari asosida muallif tomonidan tuzilgan.

Oʻzbekiston Respublikasi Konstitusiyasi. Konstitusiya milliy qonunchilikning tayanch normativi hisoblanib, 
uning 127-moddasida barcha shaharchalar, qishloqlar va ovullarda oʻz-oʻzini boshqarish organlari hisoblanib, 
ularning raisi saylanishi, ushbu tuzilma fuqarolarning muammolarini qonunga mos ravishda hal etishga haqliligi  
hamda davlat oʻzini oʻzi boshqarish organlari faoliyatini amalga oshirishi uchun zarur shart-sharoitlar yarat-
ishi, ularga qonunda belgilangan vakolatlarini amalga oshirishida koʻmaklashishi belgilangan. Bundan tashqari, 
ushbu tuzilma davlat hokimiyati organlari tizimiga kirmasligi qay’iyan belgilab qoʻyilgan.

Oʻzbekiston Respublikasining OʻRQ-499-son Qonuni. Ushbu Qonun fuqarolar yigʻini raisi saylovining 
huquqiy prosedurasini oʻz ichiga olgan boʻlib, 35 ta moddadan iborat. Qonunda asosan saylovning prinsiplari, 
shakli, uni tashkil etish va oʻtkazish, raislik lavozimi uchun nomzodlar koʻrsatish tartibi, saylovni oʻtkazishga 
koʻmaklashuvchi komissiyalarni tuzish va ushbu komissiyaning vakolatlari, saylovni haqiqiy emas deb topish, 
takroriy ovoz berish va takroriy saylov hamda saylovni yakunlash kabi yoʻnalishlarni oʻz ichiga oladi.

Oʻzbekiston Respublikasining OʻRQ-350-son Qonuni. Ushbu Qonun oʻzini oʻzi boshqarish organlari faoli-
yatining tayanch asosi boʻlib, 33 ta moddadan tashkil topgan. Ushbu qonun fuqarolar yigʻini faoliyatini tashkil 
etishni, tartibga solishni hamda ular faoliyatini tugatish kabilarni oʻz ichiga oladi.

Oʻzbekiston Respublikasi Prezidentining PQ-353-sonli qarori. Ushbu qarorda mahallani ijtimoiy-iqtisodiy 
qoʻllab-quvvatlash jamgʻarmasini tashkil etishni belgilangan. Shuningdek, ushbu jamgʻarmani shakllantiruvchi 
qoʻshimcha manbalar va jamgʻarmadan moliyalashtiriladigan asosiy yoʻnalishlar belgilab belgilab berilgan. 
Bundan tashqari, belgilangan muddatda mahalla hududini aniq chegaralarini belgilash, mahallaning yagona 
klassifikatorini ishlab chiqish kabi vazifalar ham belgilangan.

Oʻzbekiston Respublikasi Prezidentining PQ-331-sonli qarori. Mazkur qaror mahallalarda sanoat, hunar-
mandchilik, kasanachilik va chorvachilikni faoliyati bilan shugʻillanayotgan fuqarolarni har tomonlama qoʻl-
lab-quvvatlash va ularga qulay shart-sharoitlar yaratish borasida chora-tadbirlarni amalga oshirishga moʻl-
jallangan hamda bu maqsadlar borasida boʻsh turgan davlat ob’ektlari hududida  150 kv/mdan yoki qishoq 
xoʻjaligiga moʻljallangan erlarda yoki 0,1 gadan katta boʻlmagan mikromarkazlar tashkil etish, davlat mulki 
ob’ektlari va er uchastkalarini besh yilgacha ijaraga berish va ushbu mikromarkazlarda ish oʻrinlari yaratish 
kabi chora-tadbirlarni oʻz ichiga olgan.

Oʻzbekiston Respublikasi Prezidentining PF-209-son Farmoni. Mazkur farmon, jamiyatning ijtimoiy-iqti-
sodiy muammolarini tizimli ravishda hal etishning avtomat mexanizmini shakllantirish maqsadida, mahalla insti-
tutini mahalliy boshqaruvning muhim va ajralmas bir boʻlagiga aylantirishga qaratilgan boʻlib, unda bir-necha 
chora-tadbirlarni amalga oshirish belgilangan. Jumladan, Oʻzbekiston mahallalari uyushmasini tashkil etish va 
uning vazifasi sifatida mahallani xalq va davlat orasidagi “koʻprik” tuzilma sifatidagi aloqalarini mustahkamlash, 
mahallani jamoatchilik nazorati va boshqaruvidagi rolini kuchaytirish, muammolarni samarali va izchillik bilan 
hal etilishida davlat tashkilotlarining mahallalardagi vakillarini faollashtirish, mahallalarning moliyaviy, mod-
diy-texnik imkoniyatlarini yaxshilash va ehtiyojmand oilalarga moddiy yordamni koʻrsatish, “mahalla ettiligi”ni 
tashkil orqali mahallalardagi mavjud muammolarga huquqiy, ijtimoiy, moliyaviy-iqtisodiy hamda xotin-qizlar va 
yoshlar kesimida kompleks tarzda yondashish bilan ta’sirchan choralar mexanizmini ishlab chiqishni hamda 
“Mahalla byudjeti” tizimi amaliyotini jorish etish kabi vazifalar belgilangan.

Oʻzbekiston Respublikasi Prezidentining PF-5938 sonli Farmoni. Mazkur qaror aholining osoyishtaligini 
ta’minlash va ularning muammolari bilan ishlashni yangi darajaga koʻtarish, mahallani jinoyatchilikdan holi 
hududga aylantirish hamda qonun ustuvorligini ta’minlash kabilarni maqsad qiladi. Shu bilan birga, xotin-qiz-
larning ijtimoiy faolligini qoʻllab-quvvatlash, ularning jamiyatdagi oʻrnini va qonuniy manfaatlarini himoyalash, 
jamiyatda sogʻlom va barqaror ijtimoiy-ma’naviy muhitni va osoyishtalikni ta’minlashning tashkiliy-huquqiy 
mexanizmlarini yaxshilash, xodimlarning mehnatini ragʻbatlantirish va moddiy-texnika ta’minotini yaxshilash, 
mahalla institutining ichki ishlar organlari, boshqa davlat idoralari va jamoat tashkilotlari bilan uzluksiz va tizimli 
hamkorligini yoʻlga qoʻyish kabi vazifalar belgilangan.

Oʻzbekiston Respublikasi Vazirlar Mahkamasining 117-son qarori. Mazkur qaror mahalla institutini aho-
lining koʻmakdoshiga aylantirish, davlat va jamoat tashkilotlari tomonidan fuqarolar yigʻinlaridagi jamoatchilik 
tuzilmalariga uslubiy-amaliy koʻmaklashish, oʻzaro bogʻliq boʻlgan vazifalar ijrosini toʻlaqonli ta’minlash tizimini 
shakllantirish hamda oʻzaro hamkorlikni yanada rivojlantirish masalalarini oʻz ichiga oladi.

Oʻzbekiston Respublikasi Vazirlar mahkamasining 367-son qarori. Ushbu qaror mahalla va oila institutlarini 
mustahkamlashga koʻmaklashuvchi, oʻz-oʻzini boshqarish tashkilotlari faoliyatidagi muayyan muammo va kam-
chiliklarni aniqlash, aholining ijtimoiy-iqtisodiy va maishiy muammolarini ilmiy-uslubiy jihatdan tadqiq etishni 
nazarda tutuvchi “mahalla va oila” ilmiy-tadqiqot instituti faoliyatini tashkil etishni maqsad qiladi.

Oʻrganilgan normativlardan koʻrish mumkinki, mahalla instituti faoliyatini huquqiy, ijtimoiy, iqtisodiy hamda 
siyosiy jihatdan tartibga solish hamda rivojlantirishni koʻzda tutadi. Biroq ushbu normativlar muayyan nomu-
vofiqliklar holi emas.

Birinchidan. Oʻzbekiston Respublikasi Prezidentining 2023 yil 21 dekabrdagi “Mahalla institutining jami-
yatdagi rolini tubdan oshirish va uning aholi muammolarini hal etishda birinchi boʻgʻin sifatida ishlashini ta’min-
lashga qaratilgan chora-tadbirlar toʻgʻrisida”gi PF-209-Farmoniga    koʻra “mahalla ettiligi” faoliyatining asosiy 
vazifasi sifatida mahalla obodonligini ta’minlash, aholini muammolarini oʻrganish, mahallada tadbirkorlikni rivo-
jlantirish va tadbirkorlikni qoʻllab-quvvatlash maqsadida ularga subsidiya va kreditlar berishda va oʻz-oʻzini band 
qilishda koʻmaklashish, aholining kambagʻal va ehtiyojman qatlamini aniqlash va ularga manzilli yordam koʻr-
satish kabi qator vazifalari ijro oʻrgani sifatida belgilab berilgan. Biroq, Oʻzbekiston Respublikasi Konstitusiya-
sining 127 moddasiga koʻra, mahalla instituti ijro organi tizimiga kirmasligi belgilab qoʻyilgan. Bundan tashqari, 
obodonlashtirish tashkiloti mahalla tashkilotlariga formal jihatdan biriktirilmagan va mahallalarga boʻysunmaydi.

Ikkinchidan. Oʻzbekiston Respublikasi Prezidentining 2023 yil 31 oktyabrdagi “Aholiga pensiya ta yin-
lash boʻyicha koʻrsatiladigan davlat xizmatlari sifatini yanada oshirishga qaratilgan qoʻshimcha chora-tadbirlar 
toʻgʻrisida”gi PQ-353 sonli qarorda mahalla byudjetini shakllantiruvchi manbalar hamda ushbu mablagʻlarni 
sarflanish yoʻnalishlari belgilab berilgan. Biroq, mahalla byudjetining mahallalar aro taqsimlanishi boʻyicha aniq 
huquqiy proseduralar nazarda tutilmagan. Bu esa ushbu mablagʻlarni oʻz manziliga toʻgʻri etib bormasligiga yoki 
uni notoʻgʻri taqsimlanishiga olib kelishi mumkin.

Uchinchidan. Oʻzbekiston Respublikasi Prezidentining 2020 yil 18 fevraldagi “Jamiyatda ijtimoiy-ma’naviy 
muhitni sogʻlomlashtirish, mahalla institutini yanada qoʻllab-quvvatlash hamda oila va xotin-qizlar bilan ishlash 
tizimini yangi darajaga olib chiqish chora-tadbirlari toʻgʻrisida” Farmon hamda OʻRQ-350-sonli Qonunda oʻzini 
oʻzi boshqarish organlari faoliyatiga davlat organlari va ularning mansabdor shaxslarining aralashuviga yoʻl 
qoʻyilmasligi belgilab qoʻyilgan. Biroq, bugungi kunda ushbu institut faoliyati haliga qadar hokimiyat organla-
rining ta’siri ostida qolmoqda (V.Alimasov 2023). 

X U L O S A  VA  TA K L I F L A R
Ushbu maqolada Oʻzbekistonda mahalla institutlari faoliyatidagi asosiy normativlar tahlil qilindi. Ulardagi 

muayyan nomutanosibliklar hamda amaliyot bilan nomuvofiqliklar ma’lum boʻldi. Fikrimizcha, oʻzini-oʻzi bosh-
qarish tizimi xodimlarining samarali faoliyatini ta’minlash maqsadida birinchidan, ularning vazifa va vakolatlarini 
tor va aniq doirada qaytadan koʻrib chiqish lozim. Shuningdek, oʻzini oʻzi boshqarish institutlari jamiyatning 

holi boʻlgan tashkilotga aylantirish lozim. Oʻylaymizki, mana shu fundamental chora-tadbirlar mahalla institutini 
jamiyatning tayanch boʻgʻiniga aytlanishida dastlabki qadam boʻlib hisoblanadi. 

